
					Gwirwyd y dudalen hon
	
Hofieiddlwys, hy, a ffyddlon,

Oreuliw bryd ar ael bron.



Tre Ycil, beryl burion,—fan werthfawr,

Fwyn o wyrthiau mawrion;

I'w phennu yn hoew ffynnon,

O rad y ffydd eurad ffon.



Tre Gywer dyner, dynion—a'i galwant,

Galant yw, a thirion;

Trefnus wastad ty weston,

Am eiliad aur mal had onn.



Tre Lanfor agor eigion—dysgeidiaeth,

Dwys gadarn merthyron;

Yn golwg lleng o angylion

Mwy'n ne'n wiw mae nhw yn Ion.



Tre Dderfel dawel Deon—Edmwnd Prys

Diamond prif wir Gristion,

Gorchwyl Duw, goruchel dôn,

Fryd arwydd, frawd i Aron.



Tre dramwy Dyfrdwy deifrdon,—rhedegog

Rhyd ogwydd Caerlleon;

Man dethol am win doethion,

Gwawr ebrwydd i gaer Ebron.



Tre weddedd fawredd Feirion—sir odieth.

Siwr ydyw, disgyblion;

Caer degwych caredigion,

Bair addysg o Beryddon[1]



Tre Eisteddfod hynod hinon,—mwy hylwydd,

Mi alwaf hi Banon;

Bun Gwynedd yn ben ganon,

Modd dyb sydd, medd D. ab Sion.

Dafydd Jones, Trefriw.







	↑ Dyfrdwy

